Më 30 dhe 31 mars 2005 në Kuvendin e Republikës së Maqedonisë u mbajt Mbledhja e  parë e Komitetit Parlamentar të Përzier–Republika e Maqedonisë dhe UE


Delegacionin e Kuvendit të Republikës së Maqedonisë në Komitetin Parlamentar të Përzier–Republika e Maqedonisë dhe UE e përbëjnë deputetët: Andrej Zhernovski, kryetar, Teuta Arifi dhe Sllobodan Çashule, nënkryetarë, Jani Makraduli, Bllagorodna Mingova Krepieva, Cvetanka Ivanova, Ivan Anastasovski, Adnan Jashari, Ejup Rustemi, Liljana Ivanovska, Nezhdet Mustafa, Ganka Samoillovska Cvetanova, Zoran Kërstevski dhe Zamir Dika, anëtarë të Delegacionit. Deputeti Marjan Gjorçev për shkaqe të arsyeshme e paralajmëroi mosprezencën e tij. Delegacioni

i Parlamentit Evropian u prezantua nga deputetët: Georgios Parastamkos (Greqi), kryetar, Gjula Hegi (Hungari), nënkryetar, Erik Mejer (Holandë), zëdhënës i Komisionit të Punëve të Jashtme të Parlamentit Evropian, Mojca Dërçak Murko (Slloveni), Panagiotis Beglitis (Greqi), Ser Kushteser (Itali), Dijamanto Manolaku (Greqi), Justas Vinkas Pllacekis (Lituani), anëtarë të Delegacionit.


Në takim u shqyrtuan dhe parashtruan më shumë çështje në lidhje me integrimin e Republikës së Maqedonisë në Unionin Evropian, përkatësisht aplikimin për anëtarësim në UE dhe partneriteti evropian, mandej situatën e brendshme politike në vend, si dhe implementimin e Marrëveshjes Kornizë, zgjedhjet lokale, reformat në gjyqësi dhe administratën shtetërore. U shqyrtua edhe procesi i reformave ekonomike, bashkëpunimi rajonal, implementimi i Marrëveshjes për stabilizim dhe asociim, si dhe implementimi i ndihmës së UE, përkatësisht KARDS programi dhe ndihma e ofruar.

Deputetët debatuan edhe për liberalizimin e regjimit të vizave për qytetarët e Republikës së Maqedonisë.


Gjatë mbledhjeve përgatitore të delegacionit, u bë ndarja kornizë e çështjeve ndërmjet anëtarëve të Delegacionit, kështu që çdo anëtar më detajisht u ndal në çështje të ndara nga rendi i ditës si vijon: aplikimi për anëtarësim në UE - Sllobodan Çashule, partneriteti Evropian – Jani Makraduli, implementimi i Marrëveshjes së Ohrit – Teuta Arifi, zgjedhjet lokale – Liljana Ivanovska, reformat në gjyqësi dhe administratën  shtetërore – Cvetanka Ivanova, procesi i reformave ekonomike – Bllagorodna Mingova Krepieva, bashkëpunimi rajonal – Ivan Anastasovski, implementimi i Marrëveshjes për stabilizim dhe asociim – Zamir Dika, implementimi për ndihmën nga UE, përkatësisht KARDS programi dhe ndihma e ofruar – Zoran Kërstevski dhe liberalizimi i regjimit të vizave – Ganka Samoilova Cvetanovska.

Fjalë të tyre në takim patën: Radmilla Shekerinska, zëvendës kryetare e Qeverisë së Republikës së Maqedonisë, Zhan–Lui Votcfelld, ambasador i angazhuar për Ballkanin Perëndimor, në emër të kryesimit të Luksemburgut me Këshillin e Unionit Evropian, Donato Kijarin, kryetar i Komisionit për çështje evropiane të Kuvendit të Republikës së Maqedonisë dhe Erik Mejer, raportues i Komisionit për punë të jashtme të Parlamentit  Evropian për aplikimin e Republikës së Maqedonisë për anëtarësim në UE.


Në raport, debatet janë prezantuar sipas rendit kronologjik.


Seancën e parë të Komisionit Parlamentar të Përzier të UE dhe të Republikës së Maqedonisë e hapi Lupço Jordanovski, kryetar i Kuvendit të Republikës së Maqedonisë, pastaj Andrej Zhernovski dhe Georgios Papastamkos, si bashkëkryetarë të Komitetit Parlamentar të Përzier dhe i prezantuan anëtarët e Delegacioneve.

Takimi i parë i Komitetit Parlamentar të Përzier të Republikës së Maqedonisë dhe Unionit Evropian 

Andrej Zhernovski dhe Georgis Papastamkos (ENP-ED, Greqi), bashkëkryetarë të Komitetit Parlamentar të Përzier (KPP) e hapën mbledhjen në ora 15:05 dhe i prezantuan anëtarët.

Zoti Lupço Jordanovski, kryetar i Kuvendit të Republikës së Maqedonisë, mori fjalën dhe i përshëndeti të pranishmit, duke theksuar se mbledhja e parë e KPP dhe UE është hap i mëtutjeshëm në rrugën e vendit të tij në anëtarësimin në UE dhe se integrimi evropian do të jetë jo i plotë pa Ballkanin. Ai  nënvizoi se kjo u konstatua në Samitin në Selanik në qershor të vitit 2003, me çka u dëshmua perspektiva evropiane e vendeve të rajonit. Ai përkujtoi se edhe në vitin 2001 vendi i tij i pari e nënshkroi Marrëveshjen për stabilizim dhe asociim që hyri në fuqi në vitin 2004. Më pas, dha pasqyrë të shkurtër të reformave strukturore nga Marrëveshja e Ohrit, të cilat përfshijnë moscenimin e kufijve dhe integritetin territorial dhe theksoi nevojën e arritjes së marrëveshjes finale për kufirin verior të shtetit. Zoti Jordanovski, gjithashtu,  ftoi për liberalizimin e regjimit ekzistues të vizave të UE.

Zoti Zhernovski e falënderoi z. Jordanovski, dhe përsëriti shumë nga fjalët e tij. Ai e theksoi rëndësinë e dialogut parlamentar dhe vërejti se themelimi i KPP do të shtojë nivelin e këtij bashkëpunimi dhe nënvizoi se aplikimi për anëtarësim në UE të vendit të tij gëzon përkrahje në tërë spektrin politik dhe etnik. Gjithashtu, theksoi se vendi i tij asnjëherë nuk ka eksportuar tensione etnike fqinjëve të tij, edhe në kohën e krizës nga viti 2001, z. Zhernovski  përfundoi duke theksuar se për Republikën e Maqedonisë, kriteret nga Kopenhaga paraqesin kornizë të shkëlqyeshme për reformën politike që ndërmerret.

Zoti Papastamkos theksoi se anëtarët e Parlamentit Evropian janë të kujdesshëm të japin kontribut konstruktiv për raportet ndërmjet dy palëve, duke e përshëndetur rezultatin nga referendumi i mbajtur më 7 nëntor 2004, për ligjin e propozuar për decentralizim, si shenjë se qytetarët e vendit dëshirojnë t’i afrohen UE-së dhe NATO-s. Gjithashtu, nënvizoi rëndësinë për ndërtimin e besimit ndaj ndarjeve etnike përmes implementimit të Marrëveshjes së Ohrit, Zoti  Papastamkos pranoi se edhe më tutje ekzistojnë dallime rreth emrit të vendit dhe ai porositi arritjen e marrëveshjes në kuadër të Kombeve të Bashkuara.  Ai nënvizoi edhe aderimin e planifikuar në Marrëveshjen e Evropës Qendrore për Pregti të Lirë (CEFTA) në vitin 2005 dhe  paralajmërimi se Qeveria do ta nënshkruajë Konventën e KB në luftën kundër korrupsionit.  Me këtë rast e theksoi rolin pozitiv të investimeve të huaja direkte nga vendet anëtare të UE në vend, njëkohësisht duke theksuar rëndësinë e investimeve institucionale, politike dhe stabilitetin rajonal për tërheqjen e investimeve të tilla të mëtutjeshme. Bashkëkryetari përfundoi duke potencuar se RM duhet t’i plotësojë kushtet politike, ekonomike dhe kriteret sociale të UE dhe se Unioni do të jetë në anën e saj, në rrugën drejt anëtarësimit.

1. Miratimi i projektit të rendit të ditës

Rendi i ditës u miratua.

2. Shqyrtimi dhe miratimi i Projekt-rregullores së KPP

Pika u la për ditën e ardhme.

3. Integrimi i Republikës së Maqedonisë në UE

Zonjusha Radmilla Shekerinska, zëvendës-kryetare e Qeverisë, duke e prezantuar Qeverinë e Republikës së Maqedonisë, theksoi se vendi i saj bëri hap të madh me parashtrimin e aplikimit për anëtarësim në UE në mars të vitit 2004. Ky aplikacion kishte përkrahje të madhe në vend dhe Qeveria është e vendosur ta përshpejtojë procesin e integrimit dhe aderimit. Vendi bën përpjekje që të marrë statusin e vendit kandidat deri në vitin 2006 dhe të jetë i gatshëm për anëtarësim deri në vitin 2010. Ajo theksoi se vendi duhet të përballet me kushtet të cilat kanë të bëjnë me të gjitha vendet aplikuese dhe se nuk duhet të shtohen kritere plotësuese.

Zonjusha Shekerinska theksoi përparimin në implementimin e Marrëveshjes së Ohrit dhe veçanërisht u ndal në rritjen e numrit të shqiptarëve etnikë në forcat policore dhe pranoi se disa parregullsi në zgjedhjet lokale të mëparshme duke theksuar se pushteti do t’i implementojë dispozitat e OBSE/ODIHIR për ligjin zgjedhor.

Nënkryetarja e Qeverisë, gjithashtu i nënvizoi reformat në gjyqësi, të cilat e rritën efikasitetin dhe pavarësinë e saj dhe pastaj vërejti se stabiliteti makroekonomik mbahet nga viti 1995 dhe se vendi i saj u bë anëtare e OBT në vitin 2003. Në fund, zonjusha Shekerinska u angazhua për decentralizimin e ndihmës nga UE dhe për ndihmën e aderuar, kurse gjithashtu theksoi edhe rëndësinë  e reformave të regjimit të vizave për qytetarët e vendit të saj.

Ekselenca e tij, z. Zhan-Lui Vollcfeld, përfaqësues i kryesimit  të Luksemburgut me Këshillin e Unionit Evropian, theksoi se Unioni e përshëndet fillimin e Marrëveshjes për stabilizim dhe asociim, që është kornizë për marrëdhëniet ndërmjet të dy palëve. Ai e përshëndeti  vendosjen e sërishme të stabilitetit nga nënshkrimi i Marrëveshjes së Ohrit, dhe thellimin e marrëdhënieve me UE. Trendi pozitiv i reformave duhet të mbahet dhe të intensifikohet. Zoti Vollcfelld e nënvizoi rëndësinë e thellimit të sundimit së të drejtës dhe e përshëndeti përpjekjen e Qeverisë të përballet me parregullsitë rreth zgjedhjeve  lokale. Duke theksuar se “rruga drejt Brukselit kalon nëpërmjet Ohrit”, z. Vollcfelld e theksoi rëndësinë thelbësore nga vazhdimi i implementimit të Marrëveshjes Kornizë. Gjithashtu, e nënvizoi nevojën nga zhvillimi ekonomik, zvogëlimi i burokracisë dhe luftës kundër korrupsionit, dhe përfundoi duke theksuar se viti 2005 është vendimtar për rrugën e RM drejt UE duke pasur parasysh se Komisioni e analizon aplikimin për anëtarësim që e parashtroi Qeveria në Shkup. 

Zoti Donato Kjarini, përfaqësues i Komisionit Evropian, u ndal edhe në shumë tema siç është Marrëveshja e Ohrit, dhe nevoja për krijimin e klimës së volitshme të biznesit. Në lidhje me zgjedhjet lokale e theksoi nevojën për  administratë të paanshme zgjedhore. Ai vërejti se  gjasat për anëtarësim në UE janë katalizatorë për reformat në shumë vende aplikuese dhe theksoi rolin e rëndësishëm të parlamentit në këtë proces. Ai  veçanërisht e lavdëroi punën e Komisionit për çështje evropiane.

Zonja Karolina Ristova, kryetare e Komisionit për çështje evropiane, dha detaje për strukturën e Komisionit i cili ka 13 anëtarë, nga  më shumë parti të ndryshme dhe është shumë aktiv me 19 mbledhjet e mbajtura deri tash. Komisioni e ndjek implementimin e harmonizimit të legjislacionit me legjislacionin e UE. Ai e koordinon punën e tij me komisionet e tjera dhe shpreson aderim në serviset juridike të UE-së. Qeveria e Republikës së Maqedonisë çdo tre muaj Kuvendit i dorëzon raporte për aktivitetet në procesin e eurointegrimit. Komisioni mund t’i japë mendime dhe rekomandime direkte Qeverisë. Zonja Ristova shpjegoi se Komisioni për çështje evropiane është trup transportues dhe se dokumentet janë të kapshme edhe nëpërmjet Internetit. Komisioni, gjithashtu ka lidhje të ngushta me OJQ dhe nënvizoi se ekziston konsensus politik i përgjithshëm në vend për anëtarësi në UE. Ajo theksoi se Komisioni realizon bashkëpunim me komisionet për çështje evropiane të vendeve tjera si dhe me KOCAK, Konferencën e komisioneve për çështje evropiane.

Zoti Erik MAJER (GOR/NZL, Holandë) referues në Komisionin për punë të jashtme të Parlamentit Evropian për aplikimin e RM për anëtarësi në UE, vërejti se deri më tani nuk ka caktuar datë për fillimin e negociatave për  anëtarësi. Por, siç tha është i sigurt se ato do të fillojnë kur do të plotësohen kriteret nga Kopenhaga. Ai e nënvizoi rëndësinë e implementimit të Marrëveshjes Kornizë të Ohrit dhe arritjen e pajtimit për emrin e shtetit. Zoti Majer iu qas çështjeve siç është problemi me vizat, demarkacioni i kufirit dhe nevoja që të zgjidhet problemi me papunësinë. Gjithashtu, vërejti se Qeveria në Shkup ka qëndrim të ndryshëm për Gjykatën Penale Ndërkombëtare nga ai i UE-së.

Zoti Sllobodan ÇASHULE theksoi se shteti i tij duhet t’i implementojë rregullat e UE-së për të mirën e tij, sepse procesi i plotësimit të kritereve relevante do ta promovojë sigurinë dhe stabilitetin. Ai tha se nuk beson se Shkupi duhet të koncentrohet në data strikte, por duhet të sigurohet se implementimi i “acquis” i plotëson standardet më të larta dhe përmendet se UE do të ofrojë ndihmë për tejkalimin e sfidave siç janë korrupsioni dhe krimi i organizuar. Nëse shteti nuk integrohet në UE, paralajmëroi, kjo do të jetë “vrimë e zezë konstante” për fqinjët.

Zoti Gjula HEGI (PEC, Hungari) paralajmëroi se rajoni ende është i brishtë, posaçërisht në Kosovë dhe në Bosnje e Hercegovinë. Është në interes të vetë vendeve aplikuese për anëtarësim në UE që t’i plotësojnë kriteret për anëtarësim në UE. Autoritetet e Shkupit nuk duhet t’i orientojnë të gjitha përpjekjet e tyre kah marrja e datave për pranim, sepse më me rëndësi është që së pari të plotësohen kriteret për anëtarësim. Ai vërejti se kriteret e Kopenhagës mund të plotësohen vetëm kur kushtet ekonomike do të jenë të kënaqshme. Besimi publik, për shembull, është kryesor për të pasur sistem të plotë funksional bankar dhe përkujtoi se nuk ekziston barazi në trajtimin e qytetarëve të të gjitha vendeve anëtare të UE në lidhje çështjen e vizave, sepse disa vendeve anëtare të reja edhe me tej u duhet vizë për hyrje në RM.

Zoti Panajotis BEGLITIS (PES, Greqi) iu qas suksesit të UE në tejkalimin e problemeve në vendet anëtare siç janë konfliktet etnike dhe luftarake, varfëria dhe moszhvillimi. Ai theksoi se në Greqi ekziston mbështetje e përgjithshme për integrimin e Ballkanit në Union, për arsye se shtetet në rajon janë aleatë të privilegjuar. Paralajmërimi në negociatat e rënda në të ardhmen dhe e theksoi nevojën për implementimin e “acquis”. Gjithashtu vërejti se RM nuk përputhet me UE për çështjen e Gjykatës Penale Ndërkombëtare. Ai e nënvizoi nevojën e realizmit për arritjen e pajtimit për emrin e shtetit.

Zoti Jelko KACIN (ALDE, Slloveni) e theksoi vlerën e përforcimit të mëtejmë të rolit të parlamentit dhe e potencoi nevojën për konsensus të të gjitha grupeve etnike dhe shoqërisë qytetare për qasje multilaterale për të 25 vendet anëtare. Procesi i integrimit më të afërt me UE do ta trasojë rrugën për shqiptarët etnikë në Kosovë dhe për qytetarët e Shqipërisë.

Zoti Jani MAKRADULI paraqiti detaje nga Plani aksionar për implementimin e Marrëveshjes për stabilizim-asociim. Ato përfshijnë implementimin e përshpejtuar të Marrëveshjes së Ohrit dhe krijimin e biznes klimës së volitshme. Ai theksoi se të gjitha ministritë kanë qenë të kyçura në elaborimin e planit dhe se vendos afate precize dhe të definuara, ndërsa 15% e buxhetit qeveritar janë të përkushtuara në plan.

Zoti Ser KUTAÇER (të Gjelbërit/EFA, Itali) paraqiti detaje për kornizën e cila zbatohej në rajonin e Tirolit Jugor në Itali ku 65-66% e popullatës e flasin gjuhën gjermane. Ai veçanërisht i lavdëroi përparësitë e multilinguizmit ku të gjithë mësojnë së paku dy gjuhë që nga mosha më e vogël.

Zonja Teuta ARIFI vërejti se ajo e vizitoi Tirolin Jugor që të shohë se si mund të funksionojë jeta multietnike dhe potencoi se Marrëveshja e Ohrit e shpëtoi shtetin nga eskalimi i konfliktit. Duke komentuar se do të ishte më mirë që të investohet në përkthyes se sa në armë, ajo rekomandoi Parlamentin Evropian si model të multilinguizmit, duke theksuar të drejtën që studentët të fitojnë arsim sipëror në gjuhën amtare. Krijimi i Universitetit Shtetëror në Tetovë çoi deri te rritja e numrit të shqiptarëve etnikë në arsimin sipëror prej 6% në 15%, nga të cilët 50% janë femra. Me këtë rast përshëndeti faktin që referendumi i vitit të kaluar tregoi se politika e decentralizimit ka përkrahjen e shumicës së popullatës. Zonja Arifi theksoi se rritja e numrit të shqiptarëve etnikë në forcat e me uniformë policore është më e vërejtur, sepse afatet e implementimit të kësaj politike janë të qarta. Por, theksoi se është e nevojshme të bëhet më shumë që të mund të punësohen shqiptarët në administratë dhe të zbatohet reforma e strukturave administrative.
Zonja Mojca Dërçar Murko (ALDE, Sllovenia) do të dëshironte që regjioni të stabilizohet dhe të ketë perspektivë të qartë për anëtarësim të shtetit që të mund të jetë katalizator i procesit të reformës politike dhe ekonomike.

Zoti Zamir Dika tha se Marrëveshja e Ohrit do të zbatohet me të vërtetë kur do të funksionojë në terren dhe KPP duhet të ketë rol në ndjekjen e implementimit të saj. Ai theksoi se ende ekzistojnë probleme në shtetin dhe vërejti se partia e tij - Partina Demokratike e Shqiptarëve (PDSH) e bojkotoi raundin e dytë të zgjedhjeve lokale.

Mbledhja mbaroi në orën 18:30 dhe fillon në orën 09:00 ditën vijuese.

Zonja Liljana Ivanovska e theksoi rëndësinë e zgjedhjeve të paradokohshme lokale për shkak të decentralizimit që rezultoi nga Marrëveshja e Ohrit dhe pranoi se ekzistojnë mangësi dhe e nënvizoi nevojën për konsensus politik për zgjidhjen e parregullsive që u identifikuan. Kryerësit e mashtrimeve duhet të dënohen dhe paraqiti detaje të rezultateve, duke shfaqur kënaqësi të veçantë që raporti i grave të zgjedhura rritet 22,7 % nga numri i  përgjithshëm, me përfaqësim më të madh të grave nga minoritetet. Zonja Ivanovska, gjithashtu vërejti se OJQ mbuluan 60% të vendeve zgjedhore. Duke u përgjigjur në pyetjet nga Dërçar Murko ajo përmendi se parregullsitë përfshinë mbushjen e kutive zgjedhoret votimit, shkoqjen e fletëvotimeve dhe votimin familjar.

Zoti Nezhdet Mustafa theksoi se romët duan të integrohen në shoqëri dhe veçmas të fitojnë qasje të madhe te arsimi. Ai vërejti se në Shkup kanë ardhur një rom anëtarë i Parlamentit Evropian dhe se ai ka lënë përshtypje të mirë. Zoti Kacin theksoi se ka dy anëtarë romë në Parlamentit Evropian dhe se Parlamenti do të miratojë rezolutë speciale për ditën Ndërkombëtare të Romëve. Sipas tij romët refugjatë nuk kanë kujdes të mjaftueshëm dhe rezoluta e Parlamenti Evropian duhet t’i detyrojë politikanët të bëjnë më shumë.

Zoti ÇASHULE theksoi se më 29 mars 2005 të gjitha partitë opozitare nënshkruan deklaratë me të cilën nxiten autoritetet ta anulojnë rrethin e dytë të votimit në disa komuna në të cilat u identifikuan parregullsi. Zonja Diamanto MANOLAKOU (GUE/NGL,Greqi) nënvizoi se është esenciale të ketë zgjedhje të lira dhe demokratike, në të kundërtën qytetarët nuk do t’i respektojnë autoritetet. Zoti Jani MAKRADULI theksoi se parregullsi janë shënuar në 1,7 % të vendeve zgjedhore. Zoti HEGJI tha se duhet të mësohen leksione nga qasja hungareze ndaj romëve. Ai theksoi se bojkotimi i zgjedhjeve dërgoi sinjal të gabuar. Ata që janë të pakënaqur për shkak parregullsive ankesat e tyre duhet t’i paraqesin para gjykatës. Zoti PLLACEKIS pyeti sa ishin aktivë qytetarët e rëndomtë për informimin për parregullsitë dhe cili ishte roli i mediumeve më të mëdha në zgjedhje. Si përgjigje e pyetjes vijuese të tij për dënimet për parregullsitë e shkaktuara, z. ZHERNOVSKI theksoi se është i mundshëm dënimi me burg deri në pesë vjet. Zoti MUSTAFA i akuzoi aksionet në njësitë zgjedhore ku 23% e shqiptarëve etnikë ua morën të drejtën romëve që të kenë kontroll mbi njësinë zgjedhore.

Zonja Cvetanka IVANOVA paraqiti detaje për reformat e gjykatës, veçmas  të sistemit gjykatës dhe vërejti se nënshkrimi i Marrëveshjes për stabilizimin dhe asociim dhe domosdoshmërinë e afrimit të legjislacionit maqedonase me legjislacionin e UE çoi te reformat. Ajo theksoi se ekziston vullnet politik për implementim të reformave që ka tre elemente: përmbajtjesore, procedurale dhe strukturore dhe janë shënuar në Planin aksionar për implementim të Marrëveshjes për stabilizim dhe asociim. Ajo veçmas e theksoi rëndësinë e ekzistimit të sistemit efikas për emërimin  gjykatësve dhe theksoi se gjykata duhet të jetë e pavarur financiarisht. Zonja Ivanova, gjithashtu nënvizoi se ka nevojë për zvogëlimin e administratës shtetërore dhe zvogëlimin e burokracisë. 

Zoti KACIN theksoi rëndësinë e kësaj çështjeje dhe tha se implementimi është imperativ dhe u bëri vështrim problemeve të përkthimit, duke vërejtur se fjala “përgjegjësi” nuk ekziston në gjuhët sllave. Zonja IVANOVA përsëri theksoi se ekziston konsenzus i përgjithshëm për atë se reformat në gjykatë janë imperativ. Qytetarët tanimë munden t’i drejtohen Gjykatës Evropiane për të Drejtat e Njeriut. 

Duke i bërë vështrim gjendjes ekonomike, zonja MINGOVA KREPIEVA theksoi se zhvillimi është i pamjaftueshëm. Në anën pozitive ekziston stabilitet makroekonomik dhe stabilitet i çmimeve. Nuk ekziston deficit publik i ekonomisë që është liberalizuar. Në nivel të papunësisë dhe varfërisë akoma janë të larta. Ekziston shkallë e ulët e kursimit dhe investimeve dhe ka rënie rapide të prodhimtarisë industriale për arsye të mbylljes së firmave që punojnë me humbje. Ajo paraqiti detaje të ligjit të ri, veçmas të Ligjit për ndërmarrje që ka për qëllim t’i thjeshtëzojë procedurat në këtë sferë dhe Ligjit për mbrojtjen e konsumatorëve. Reforma të rëndësishme strukturore janë zbatuar, veçmas në sektorin e transportit. Zonja Mingova Krepieva theksoi se është e rëndësishme të mbahet stabiliteti makroekonomik dhe se fitimi i statusit të shtetit kandidat për UE do ta stimulojë ekonominë. 

Zoti ANASTASOVSKI paraqiti detaje për bashkëpunim e parlamenteve në regjion, duke vërejtur se ky bashkëpunim bëhet më i formalizuar. Ai i bëri vështrim marrëveshjes me Kroacinë për integrimin e UE dhe Memorandumit për mirëkuptim për luftë kundër krimit me shtetet në regjion. Përgjithësisht, marrëdhëniet me shtetet fqinje janë të mira ose përmirësohen. 

Zoti Zoran KËRSTEVSKI vërejti se në fillim të viteve të nëntëdhjeta të shekullit të kaluar kishte zhvillim të kufizuar ekonomik për shkak të luftërave në regjion dhe mbylljes së kufirit me Greqinë. Ai sugjeroi zhvillimin e rëndësishëm institucional dhe synimin e shtetit që të bëhet kandidat për anëtarësim në UE sa është e mundur më shpejt.

Zonja DËRÇAR MURKO theksoi se ka nevojë për klimë transparente  të biznesit në të cilën sipërmarrësit do të jenë të bindur se paratë e tyre janë të siguruara. Me qëllim që të tërheqin investime të huaja është e domosdoshme të krijohet stabilitet ekonomik dhe të vendoset sundimi i së drejtës.

Zonja SAMOILLOVSKA CVETANOVA foli për implementimin e Ligjit për decentralizim fiskal. Ajo vërejti se disa bashkësi etnike do të dominojnë në disa lëmi dhe se është esenciale që të sigurohen mekanizma për parandalimin e diskriminimit të minoriteteve.

2. Shqyrtimi dhe miratimi i Projekt-rregullores së KPP-së

Rregullorja u miratua me amendament. U theksua se nëse ka kushte teknike do të jetë e mundur që të mbahen mbledhje edhe në lokacione tjera në Republikën e Maqedonisë, përveç Shkupit.

4. Liberalizimi i regjimit të vizave

Zonja SAMOILLOVSKA CVETANOVA foli për relaksimin e regjimit të vizave. Është e nevojshme që të nënshkruhen marrëveshje për riatdhesim, të përgatiten pasaporta të reja dhe të sigurohen vendkalime efikase kufitare.

Duhet të ketë qasje të njëjtë në shtet për qytetarët e të gjitha vendeve anëtare të UE.

Zoti HEGI theksoi se princip themelor i UE është se të gjitha shtetet janë të barabarta dhe se duhet të jenë në marrëveshje të vizave me shtetet e treta.

Zonja IVANOVSKA donte që të ndërpritet kërkesa për diplomatët që të kenë viza dhe vërejti se deputetëve nga Republika e Maqedonisë u nevojitet vizë për të hyrë në shtetet e Shengenit .

Zoti ÇASHULE theksoi se "të rinjve maqedonas që janë qytetarë të ardhshëm të UE" duhet t’u lejohet të udhëtojnë lirisht.

Zoti KACIN kundërshtoi këtë propozim me arsyetim se kjo do të paraqiste diskriminim sipas moshës. Debati për regjimin e vizave duhet të bazohet në të drejtat e njeriut dhe liritë qytetare.

Zonja SAMOILLOVSKA CVETANOVA theksoi se nuk ekzistojnë pengesa politike për heqjen e regjimit të vizave dhe se thjeshtë duhet të plotësohen kërkesa teknike.

5. Shqyrtimi dhe miratimi i deklaratës përfundimtare

Deklarata përfundimtare u miratua me amendamente. Zoti KUSTAÇER donte të theksonte se duhet të shtrohet çështja për Gjykatën Penale Ndërkombëtare.

6. Të tjera

Nuk kishte pika tjera.

7. Data dhe vendi i mbajtjes së takimit të dytë të Komitetit të Përzier Parlamentar të Republikës së Maqedonisë dhe Unionit Evropian

Mbledhja e ardhshme do të mbahet në Bruksel më 28 dhe 29 nëntor 2005.

Si shtojcë e raportit janë parashtruar Deklarata e përbashkët e miratuar dhe Rregullorja për punën e Komitetit të Përzier Parlamentar - Republika e Maqedonisë dhe UE.

Maj 2005/Sekretariati PE/SRM

KUVENDI I REPUBLIKËS SË MAQEDONISË

Komiteti i Përzier Parlamentar - Republika e Maqedonisë dhe UE

Raport

nga Mbledhja e parë e Komitetit të Përzier Parlamentar–Republika e Maqedonisë dhe UE

e mbajtur më 30 dhe 31 mars 2005

Shkup, maj 2005

REPUBLIKA E MAQEDONISË

KUVENDI I REPUBLIKËS SË MAQEDONISË

Delegacioni i Komitetit  të Përzier Parlamentar 

   i Republikës së Maqedonisë dhe UE

Nr._____________2005

Shkup

Kryetarit të Kuvendit të Republikës së                                           Maqedonisë 

            I nderuar zoti Kryetar,


Ua bashkëngjis Raportin nga Mbledhja e parë e Komitetit Parlamentar të Përzier – Republika e Maqedonisë dhe UE, që u mbajt më 30 dhe 31 mars 2005 në Shkup, Republika e Maqedonisë.

           Lus që i njëjti t’i dorëzohet Qeverisë së Republikës së Maqedonisë, Sektorit për eurointegrime pranë Qeverisë së Republikës së Maqedonisë, Ministrisë së Punëve të Jashtme, si dhe te të gjithë deputetëve në Kuvendin e Republikës së Maqedonisë.

             Me nderime,

Kryetar i Delegacionit

Andrej Zhernovski

